
Giriş
                                                                                                                                                                                 "İqtisadi nəzəriyyənin predmeti və tədqiqat metodları” kurs işinin mövzusunun aktuallığı ondan ibarətdir ki, ”İqtisadi nəzəriyyə” kursunu düzgün qavramaq üçün onun predmetini və funksiyalarinı, daha dəqiq desək, vəzifələrini müəyyən etməliyik, başqa sözlə “bilavasitə iqtisadi nəzəriyyə nəyi öyrənir?” sualına cavab tapmalıyıq. İlk baxışdan sadə görünən elmin predmeti haqqındaki bu suala alimlər və bu sahədə çalışan mütəxəssislər müxtəlif cür izahlar və təriflər verirlər. Artıq üç yüzilliyə yaxındir ki, müxtəlif iqtisadi məktəb və cərəyanlarin nümayəndələri bu mövzuya dair bir-birinə zidd fikirlər söyləyirlər. Bu müddət ərzində elmin adi dəfələrlə dəyişib.
   "İqtisadi nəzəriyyə" elmi iqtisadiyyatın qlobal problemi olan məhdud miqdarda resurslardan səmərəli istifadə etməklə həddsiz tələbatları maksimum ödəmək məsələsini tədqiq edir. Başqa sözlə, bu elm insanların tələbatlarını mümkün qədər dolğun ödəmək üçün məhdud miqdarda resursların istifadənin ən optimal variantını seçmək yolu ilə məşğuldur. İş burasındadır ki, hal-hazırda bütün dünyada iqtisadi resurslar məhdud miqdardadır və get-gedə azalır. Lakin insanlar həm sayca artır, həm də cəmiyyət inkişaf etdikcə onların tələbatları kəmiyyətcə artır, keyfiyyətcə də yaxşılaşır.
   Yaşadığımız mühiti düzgün dərk edib qiymətləndirmək üçün ən yaxşı yol bu elmi öyrənməkdir. İndi içərisində yaşadığımız dövrün bütün çətinliklərinin, ziddiyyətlərinin kökü iqtisadiyyatla bağlıdır. Bütün bu çətin və böhranlı illərdən çıxmağın yeganə yolu milli iqtisadiyyatımızı, onun əsasında da elmimizi, təhsilimizi, mədəniyyət və mənəviyyatımızı dirçəldib inkişaf etdirməkdir. Müasir dövrdə əgər insan ümumi inkişaf qanunlarını dərk etməyibsə və iqtisadi nəzəriyyə elminə yiyələnmiyibsə, o özünü təhsilə və mədəniyyətə yiyələnmiş hesab edə bilməz.
        Bu kurs işində əsas məqsədim iqtisadi nəzəriyyə, onun predmeti, funksiyaları, tətqiqat metodları kimi məsələləri tətqiq etməkdir. Həmçinin burada "iqtisadi nəzəriyyə"nin bir elm kimi yaranması, müxtəlif məktəb və cərəyanların bu elmə dair irəli sürdükləri fikirlər və s. məsələlərə haqqında danışılacaq.
Kurs işi giriş hissə, üç fəsil, nəticə və ədəbiyyat siyahıları kimi hissələrdən ibarətdir.
Birinci fəsildə iqtisadi nəzəriyyənin bütün iqtisad elmləri sistemində spesifik yeri, onun keçdiyi inkişaf tarixi, müxtəlif iqtisadi məktəblərin və müxtəlif məşhur iqtisadçıların bu elmə dair müxtəlif səpgili fikirləri açıqlanmışdı.
İkinci fəsildə iqtisadi nəzəriyyənin öyrəndiyi obyekti, onun əsas funksiyaları, iqtisadi qanun və kateqoriyalar kimi məsələlərə toxunulur.
Üçüncü fəsil özündə iqtisadi nəzəriyyəni öyrənən, tədqiq edən metodlar, onların əsas xüsusiyyətləri, qarşılıqlı fəaliyyəti kimi məsələləri birləşdirir.
Nəticə hissəsində üç fəsildə toxunulan mövzulara dair araşdırmalardan gəldiyim nəticələr, yekun fikirlərim göstərilir.

 
 





 



     1. iqtisadi nəzəriyyənin yaranması və tarixi inkişafı.

Ümumi iqtisadi nəzəriyyənin nəyi öyrəndiyini, bunun üçün hansı vasitələrdən istifadə etdiyini və cəmiyyətin inkişafında hansı rolu oynadığını araşdırmaq üçün onun tarixinə nəzər salaq.
Ümumiyyətlə iqtisadiyyat elminin cücərtisi hələ qədim dövrdə yaranmışdır. İlk dəfə "iqtisadiyyat" - "oykonomiya" anlayışını elmə gətirən Ksenofant (e.ə. 430-355 illər) olmuşdur. Ən görkəmli alimlərdən biri olan Aristotel (e.ə. 348-322 illər) "Siyasət" və "Etika" adlı əsərlərində "iqtisadiyyat" anlayışının nəzəri təhlilini verir, onun məqsəd və funksiyalarını göstərir. Ev təsərrüfatı haqqında tətbiqi bir elm kimi iqtisadi nəzəriyyə quldarlıq quruluşu dövründə yarandı. Ancaq yalnız XVI-XVIII əsrlərdə "siyasi iqtisad" (yunan dilindən cəmiyyətin ev təsərrüfatının qanunları kimi tərcümə olunur) termini yarandı. Burdan  belə çıxır ki,siyasi iqtisad-dövlət çərçivəsində ev təsərrüfatıni idarə edən qanunları öyrənir. XVII əsrin əvvəllərində siyasi iqtisad ayrı,müstəqil bir elmə çevrilir. Lakin sonralar Qərbin bir sıra iqtisadçıları həmin adda olan “siyasi” sözündən imtina etmişdilər, çünki bu söz iqtisadi-nəzəri məsələlərin tədqiqat sferasını məhdudlaşdırırdı, araşdırılmasını siyasi yöndəmə, səmtə doğru çəkirdi. Bu səbəbdən də hələ XIX əsrin axırında "siyasi iqtisad" adı "ekonomiks" adı ilə dəyişdirilmişdir. "Ekonomiks"lə "iqtisadi nəzəriyyə"bir çox hallarda sinonim kimi götürülür.
İqtisad elmi yaranmasından başlayaraq sistemli bir elmə çevrilməsinə qədər bir sıra mərhələlər keçirmişdir. Onun əsas mərhələlərindən biri Merkantilizm deyilən məktəb olmuşdur.
[bookmark: _GoBack]Avrəpada XVI-XVII əsrlərdə iqtisad elminin bünövrəsini qoyan ilk nəzəri məktəb merkantilistlər (italyanca mercante-ticarət, tacir deməkdir) məktəbi hesab olunur. Bu məktəbin nümayəndələri hesab edirdilər ki, sərvət yalnız mübadilə sferasında yaranır. Onlar sərvətin mənbəyini yalnız qiymətli metallarda (qızıl, gümüş) görürdülər. Belə mülahizələr təsadüfi deyildi. Merkantilistlər ilkin kapitalist münasibətləri dövründə yaranmış beynəlxalq ticarətə əsasən bunu söyləyirdilər-məhsullar bir dövlətdə nisbətən ucuz qiymətə alınıb, digər bir ölkədə yüksək qiymətə satılırdılar.  Pulu, qızılı ölkədə qoruyub saxlamaq, daha çox əmtəə ixrac etməklə ölkəyə daha çox qızıl, gümüş gətirmək onların idealı idi. Beləliklə, dövlət xarici ticarətdə proteksionizm (himayəçilik) həyata keçirməli, hər vasitə ilə pulun ölkədən çıxarılmasının qarşısını almalıdır. Hazırda dünyanın bir çox ölkələri merkantilizm prinsiplərinə uyğun siyasətə üstünlük verirlər (ticarətdə proteksionizm, düvlətin təsərürüfat həyatına müdaxiləsi və s.). Məhz bu məktəbin nümayəndəsi olan fransalı Antuan de Monkretyen (1575-1621)  1615-ci ildə ilk elmi əsər hesab olunan "Siyasi iqtisad traktatı" adlı kitabda iqtisadi nəzəriyyə elminin "siyasi iqtisad" (yunan dilindən politike-dövləti idarə etməkqabiliyyəti, bacarığı) kimi adlandırıb. Məktəbin ən görkəmli nümayəndələri: Tomas Man (1571-1641), Vilyam staffor (1554-1612), Qaspar Skarufari (1519-1584) kimi şəxslər olmuşdur.
Növbəti məktəb Fiziokratlar məktəbidir. Bu söz iki yunan sözündən- "fizis" (təbiət) və "kratos" (hakimiyyət) sözlərinin birləşməsindən yaranıb "təbiətin hakimiyyəti" deməkdir. Fiziokrat iqtisadi nəzəriyyəsinin əsasını fransalı həkim və təbiətşünas Fransua Kene (1694-1774) qoymuşdu. Onların fikrincə mübadilə sferasında sərvət yarana, arta bilməz, sərvət yalnız kənd təsərrüfatında yarana bilər. Merkantilistlərdən fərqli olaraq fiziokratlar təbiətlə bağlı olan əkinçilik, kənd təsərrüfatı istehsalını tədqiq etməyə başlamışlar, lakin onlar bütün iqtisadiyyatı deyil, yalnız əkinçiliyi əsas götürmüşdülər, yəni kənd təsərrüfatı istehsalında istifadə olunan əmək torpaqla birlikdə sərvətin mənbəyi hesab edilir. Bu fikir XVIII əsrdə Fransada, kənd təsərrüfatı istehsalının üstünlük təşkil etdiyi bir şəraitdə yaranmışdır. Görkəmli ingilis iqtisadçısı Uilyam Petti yazmışdır:"Əmək sərvətin atası, torpaq isə onun ilkin amili-anasıdır". Fiziokratların ən böyük xidməti tətqiqat mərkəzini mübadilə sferasından istehsal sferasına keçirmələridir. Hərçənd ki, onlar bütün maddi istehsal sferalarında deyil, yalnız kənd təsərrüfatında sərf olunan əməyi sərvətin mənbəyi hesab etmişdilər. Bu məktəbin ən görkəmli nümayəndələri: Jak Turqo (1727-1781), Viktor Mirabo (1715-1789), Pyer Buaqilber və s.ləri hesab olunur.
İstehsal sferasına keçid elmi siyasi iqtisad elminin yaranmasına yol açdı. Baxılan sualları klassik siyasi iqtisad məktəbi daha əsaslandırıcı şəkildə cavablandırdı. Klassiklərin böyük xidməti ondadır ki, ilk dəfə olaraq onlar cəmiyyətin iqtisadiyyatını bütöv halda götürüb tətqiqat obyektinə çevirmişlər.  Bu məktəb və onu yaradanların vətəni İngiltərə olmuşdur. Məktəb merkantilizm məktəbinin elmi cəhətdən əsassızlığını sübut etdi. Klassiklərin fikrincə cəmiyyətin sərvəti mübadilə yox, istehsal sferasında yaranır. Istehsal isə təbii qanunlara əsaslanır, və bu səbəbdən dövlətin müdaxiləsi yol verilməzdir. Bu prinsipin adı   "lezifaye"dir. Məktəbin demək olar ki, bütün nümayəndələri təqribən 200 il ərzində bu prinsipi müdafiə edirdilər. Onlar elmi əməklər nəzəriyyəsini yaratmış, öz tətqiqatlarənda əmək dəyər nəzəriyyəsinə istinad etmiş və əməyi sərvətin yeganə mənbəyi hasab etmişdilər. Amma merkantilistlərdən fərqli olaraq klassiklər yalnız kənd təsərrüfatında deyil, bütün maddi istehsal sahələrində sərf olunan əməyi məhsuldar əmək, yəni sərvətin mənbəyi hesab etmişdilər. Bu mənada Fiziokratlar məktəbi Klassik siyasi iqtisad məktəbinin daxilində spesifik bir cərəyan hesab olunur. 
İxtisasca təbiətşünas, həkim olan Uilyam Petti (1623-1687) iqtisad elminin əsaslarının yaradılmasında layiqli ter tutur. O, öz nəzəri görüşlərini " Vergilər və rüsumlar haqqında traktat" (1662) əsərində açıqlamışdır. 
Cəmiyyətin iqtisadi həyatını və onun inkişaf qanunlarını daha sistemli şəkildə araşdıran məşhur ingilis iqtisadçısı Adam Smitdir (1723-1790). Onun ən məşhur əsəri "Xalqların sərvətinin təbiəti və səbəbləri haqqında traktat" (1776) olmuşdur. O, "iqtisadi adam" modelini hazırlamışdı. Onun fikrincə istehsalda fəaliyyət göstərən insanların daha fəal və səmərəli çalışmalarını təyin edən amil onların şəxsi maraqlarıdır. Yalnız bu maraqları təmin etmək üçün onlar özlərindən asılı olmayaraq ictimai mənafeylərə xidmət etməli olurlar. "İqtisadi adam" dedikdə, daha çox mənfəət əldə etməkdən ötrü fəaliyyət göstərən, daim axtarışda olan, öz fəaliyyətinin nəticələri üçün maddi məsuliyyət daşıyan, müstəqil şəkildə qərarlar qəbul edən insan başa düşülür. Smitə görə alıcılar ilə satıcılar arasında sərbəst rəqabət olmadan iqtisadiyyat inkişaf edə bilməz.
A.Smitdən sonra iqtisad elminin inkişafında ən böyük xidməti olan David Rikardo (1772-1823) olmuşdur. Rikardo öz nəzəri görüşlərini başlıca əsəri olan "Siyasi iqtisadın və vergi  qoyulmasının əsasları" (1817) adlı əsərində əks etdirmişdir.
Dəyər izafi dəyərə (əlavə gəlir) çevriləndə sərvətin artımı baş tutur. Məhz bu- prinsipial əhəmiyyətli mühüm kəşf iqtisadi nəzəriyyənin bir elm kimi formalaşmasında mühüm, əvəzolunmaz rol oynadı.
Marjinalizm (marjinal-hədd, son hədd, hüdud deməkdir) məktəbi XIX əsrin 70-80cı illərində yaranmışdı. Bu məktəb iqtisadi tətqiqatlarda son həddlərdən istifadə etməyə başlamış, əmtəələrin qiymətini onların dəyəri ilə yanaşı son faydalıqlarla alıcıların subyektiv mülahizələr ilə izah etməyə çalışmışdı. Ən gürkəmli nümayəndələri: avstriya iqtisadçıları-K.Menger, Ben Baverk, Vizer; ingilis iqtisadçısı Cevons; fransız iqtisadçısı Valras və başqaları hesab olunur.
Marksist məktəbinin əsasını qoyan Karl Marks (1818-1883) və F.Engels (1820-1895) klassik iqtisad elmindən bir mənbə kimi istifadə etmişdilər. Karl Marksın ən məşhur əsəri "Kapital"dır. O bu kitabın yazılmağına həyatının 40 ilini sərf edir və bununla belə onu sona qədər çatdıra bilmir. Onun iqtisadi təhlilinin məğzini izafi dəyər və onun formaları haqqındakı nəzəriyyə təşkil edir. Bu məktəb XIX əsrin 70-80cı illərində yaranmışdı. Marksist istiqaməti qeyri simmetrik nəzəri xüsusiyyətlərə malik idi, məhz bu səbədən çox baxışlarında ona əks olan tamamilə yeni istiqamət yarandı-neoklassik istiqamət. 
İqtisadi nəzəriyyənin Neoklassik istiqaməti XIX əsrin 90-cı illərində ingilis klassiklərinin məktəbində yaranmışdır. Bu istiqamət sanki K.Marksın iqtisadi təliminə cavab kimi yaranmışdı. Bu məktəbin banisi ingilis iqtisadçısı Alfred Marşal (1842-1924) olmuşdu. Onun məşhur edən 1890-ci ildə çap etdirdiyi "İqtisad elminin prinsipləri" adlı kitabı idi. O, "siyasi iqtisad" terminindən imtina edib, onu "iqtisad" (ekonomiks) termini ilə əvəz edir.
İstiqamətlər arasında tez-tez mübahisələr yaranırdı. Məsələn, XIX əsrin ikinci yarısında əmək dəyər nəzəriyyəsinin tərəfdarları ilə faydalılıq həddi nəzəriyyəsinin tərəfdarları arasında bazar qiymətini müəyyən edən amillər üstündə mübahisə yarandı. Kimi insanların tələbatlarından, kimi isə satıcıların təklifindən asılı olduğunu deyirdi.İngilis iqtisadçısı Afred Marşal sübut etdi ki, bazar qiyməti həm tələb, həm də təklifin qarşılıqlı fəaliyyəti nəticəsində müəyyən olunur. Bu barədə Londondakı universitetin professoru Marks Blauq belə bir fikir söyləmişdi: "Marşal faydalılıq həddi nəzəriyyəsinin tərəfdarları ilə klassik siyasi iqtisad arasında barışığı həyata keçirtdi" (Blauq M. Gələcəkdə iqtisadi fikir /ing.dilindən tərc.M.1994 səh 287)




















      


        2. İqtisadi nəzəriyyənin predmeti və funksiyaları.

İqtisadi nəzəriyyənin predmeti. Hər bir elmin predmeti, yəni tətqiqat mövzusu var. İqtisadi nəzəriyyə sosial (latın dilindı socialis-ictimai deməkdir) elmlərə mənsubdur. Bu o deməkdir ki, onunla bir qrupda olan sosial elmlərin (məsələn, sosialogiya, psixologiya, politologiya, tarix, fəlsəfə və s.) və iqtisadiyyatın özünün də tətqiq etdiyi cəmiyyət dünyası, onun daxilində insanların birgə həyatıdır. Bununla belə hər bir sosial elmin özünün problemlər sferası var. Məsələn, politologiyada-siyasi sfera, tarixdə-cəmiyyətin inkişaf prosesi və s.
Bütün iqtisad elmlərinin, o cümlədən, iqtisadi nəzəriyyənin öyrəndiyi obyekt cəmiyyətin iqtisadi həyatıdır. İqtisadi nəzəriyyənin predmeti isə digər iqtisad elmlərinin predmetlərindən fərqlənir. Bu elm iqtisadiyyatın ümumi nəzəri-metodoloji məsələlərindən, problemlərindən bəhs edir, tədqiq edir, araşdırır və öyrənir. 
"İqtisadi nəzəriyyə" elminin adının tarix boyu dəfələrlə dəyişməsinə baxmayaraq, onun nəzəri elm olmasını sübuta yetirən və onun mahiyyətini tam açıqlayan məhz bu adıdır. 
Cəmiyyətin iqtisadi həyatı kimi iqtisadi nəzəriyyə də dəyişən şəraitə uyğun olaraq inkişaf edir və yeni nəzəri fikirlər yaranır. Buna görə də iqtisadi nəzəriyyənin predmetinə verilən nəzəri təriflərdə də dəyişikliklər baş verir.
       İqtisadi nəzəriyyə elminin predmeti, bunun müəyyən edilməsi barədə hələ XVIII əsrdən müasir dövrə qədər ayrı-ayrı iqtisadçılar tərəfindən müxtəlif səpgili təriflər verilməyə başlanmışdır. Bəzi müəlliflər istehsal münasibətləri (istehsal üsulu), bəziləri isə istehsal münasibətləri ilə məhsuldar qüvvələrin vəhdətinin (istehsal münasibətlərin hərəkət qanunları) onun predmetinin olduğunu deyirdilər. 
İlk dəfə iqtisadiyyatı bütöv şəkildə götürüb araşdıran A.Smit və D.Rikardo sərvəti iqtisadi nəzəriyyənin predmeti hesab etmişlər. Onlar sərvətin istehsalı, artırılması, bölgüsü, mübadiləsi və istehlakı proseslərini bir sistem şəklində araşdırmış və onun inkişaf qanunlarını aşkara çıxarmışlar. Sərvət dedikdə, onlar maddi nemətlərin istehsalı, bölgüsü və istehlakını nəzərdə tuturdular. Lakin "sərvət" daha geniş məfhumdur. Məşhur alman iqtisadşısı F.List (XIX) yazırdı: "Sərvət adlandırılan bütün şeylərin mənəvi əsaslarını ləğv etsək, onda biz ölü bir varidat əldə edərik". Çünki sərvət A.Smit və D.Rikardonun dediyi kimi təkcə maddi nemətlərin istehlakı, bölgüsü və istehsalı deyildir o, həmçinin bütün faydalı şeyləri, hava, su, torpaq kimi resursları da əhatə edir. Lakin sərvətin ən başlıca növü insanın özüdür, onun bacarığı, mənəvi və mədəni səviyyəsidir. 
Marks və Engels iqtisadi nəzəriyyəni inkişaf etdirib daha konkret şəkildə ifadə etməyə çalışmışdılar. Onlar bu elmin predmetinin istehsal münasibətləri və iqtisadi münasibətlər olduğunu demişdilər. F.Engels "Anti-Düring" əsərində iqtisadi nəzəriyyənin predmetini "... ən geniş mənada, bəşər cəmiyyətinin maddi həyat nemətlərinin istehsal və mübadiləsini idarə edən qanunlar haqqında elmdir" şəklində müəyyənləşdirmişdir. Marks yazmışdı ki, iqtisadi nəzəriyyənin predmeti insan cəmiyyətinin müxtəlif inkişaf mərhələlərində fəaliyyət göstərən istehsal, bölgü, mübadilə və istehlaka dair iqtisadi qanunları öyrənməkdir. Başqa sözlə, bu elm istehsal münasibətlərini özü də məhsuldar qüvvələrlə qarşılıqlı əlaqə halında öyrənir. İstehsal münasibətləri dedikdə, insanların istək və arzularından asılı olmayaraq maddi nemətlərin istehsalı prosesində insanlar arasında yaranan iqtisadi münasibətlər nəzərdə tutulur. Bu münasibətlər bütöv bir sistem olub 4 tərkib ünsürdən ibarərdir: 1.istehsal yaxud mülkiyyət münasibətləri; 2.bölgü münsibətləri 3.mübadilə münasibətləri; 4.istehlak münasibətləri. Bu sistemdə əsas, həlledici münasibətlər mülkiyyət münasibətləri hesab olunur. İstehsal vasitələri kimin mülkiyyətindədirsə onların köməyilə istehsal olunan məhsullar buna uyğun olaraq bölüşdürülür, mübadilə olunur və istehlak edilir. Lakin bu o demək deyildir ki, digər münasibətlər bilavasitə istehsal münasibətlərinə təsir etmirlər. Əgər bölgü, mübadilə, istehlak münasibətləri istehsalda çalışan işçilərin mənafeyinə uyğun gəlmirsə, onda onlar istehsalın inkişaf etdirilməsində maraqlı olmurlar. Lakin əgər uyğun gəlirsə onlar istehsalın təkminləşdirilməsində, inkişaf etdirilməsində, tədbiq etdikləri iqtisadi resursların qənaət edilməsində maraqlı olurlar. Marksın verdiyi tərif elmin predmetinə daha uyğun bir tərifdir, lakin Engels və Marks iqtisadi münasibətləri daha çox sinfi baxımdan nəzərdən keçirdirdilər. Onlar bu münasibətləri siniflər arasında-kapitalla əmək, burjuaziya ilə proletariat arasındakı münasibətlər kimi xarakterizə etmişlər. Bununla belə onlar iqtisad elminin vahid predmetinə və funksiyalarına sinfi don geydirdilər.
İqtisadi nəzəriyyənin predmetinə dair  təriflərdən biri də P.Samuelsona mənsubdur. Nobel mükafatçısı, "Ekonomiks" dərsliyinin müəllifi, professor Samuelsonun bu tərifləri daha çox praktiki xarakter daşıyır. O, iqtisadi nəzəriyyənin vəzifəsini istehsalın və xidmətin səmərəli fəaliyyətinin öyrənilməsində görür. Müəllif yazır ki, iqtisadi nəzəriyyə insanların və cəmiyyətin müəyyən vaxt ərzində məhdud resurslardan seçib istifadə edə bilməsini, istehsal olunan məhsulların cəmiyyət üzvləri arasında bölgüsü və istehlakını öyrənən bir elmdir"
        Yuxarıda dediklərimizi nəzərə alaraq iqtisadi nəzəriyyənin predmetinə belə bir ümumiləşdirilmiş tərif vermək olar: iqtisadi nəzəriyyə bəşər tarixinin bütün pillələrində maddi nemətlərin istehsalının, bölgüsünün, mübadiləsinin, istehlakının və bunlarla sintez təşkil edən iqtisadi münasibətləri idarə edən inkişaf qanunlarını, qanunauyğunluqlarını və iqtisadi kateqoriyaları öyrənən elmdir.
         İqtisadi qanun və kateqoriyalar. Bütün iqtisadi hadisə və proseslər iqtisadi qanunların təsiri altında fəaliyyət göstərirlər. Bəs iqtisadi qanunlar nədir?
İqtisadi qanunlar dedikdə, biz iqtisadi hadisədə sabit qalan, tez-tez təkrarlanan, onun mahiyyətini əks etdirən səbəb-nəticə əlaqələrini nəzərdə tuturuq. Bu istehsal, bölgü, mübadilə və istehlak münasibətlərinin inkişaf qanunlarıdır.
Cəmiyyətin inkişaf qanunları (iqtisadi qanunlar) ilə təbiət qanunları arasında həm oxşar, həm də fərqli cəhətləri var. Ümumi xüsusiyyətləri odur ki, həm iqtisadi, həm də təbiət qanunları obyektivdir. Bu o deməkdir ki, bu qanunları insanlar yaratmır, insanlar dəyişdirə və ləğv edə bilməz. İnsanlar onları yalnız dərk edə bilər və öz fəaliyyətlərində onlardan istifadə edə bilərlər. Daha dəqiq desək bu qanunlar insanların arzu və istəklərindən asılı olmayaraq fəaliyyət göstırirlər. Fərqli cəhətləri isə aşağıdakılardır:
•iqtisadi qanunlar insanların fəaliyyətinin qanunlarıdır. Onlar insanların fəaliyyəti olmadan, yəni istehsal, bölgü, mübadilə və istehlak proseslərində iştirak etmədən meydana gəlib təsir göstərə bilməzlər. Təbiət qanunlarə isə insan iştirakı olmadan da fəaliyyət göstərirlər. Məs., yer kürəsinin cəzb etmə qevvəsi qanunu;
•təbiət qanunları daimi, nisbətən uzunmüddətli qanunlardır, iqtisadi qanunlar isə dövrlə əlaqədar olaraq dəyişkəndirlər;
•iqtisadi qanunların üzə çıxarılması və istifadəsi zamanı müəyyən çətinliklərlə üzləşirik, çünki bunlara qarşı çıxan cəmiyyət arasında müqavimət var.
İqtisadi qanunlar həyatda gözə görünmədiyinə görə belə bir fikri irəli sürənlər də olmuşdur ki, guya bu qanunları dərk etmək, mahiyyətini açmaq mümkün deyil. Bu fikir ilə iqtisadi qanunlardan istifadə etmək imkanını və onlardan istifadə etməklə öz vəziyyətini yaxşılaşdırmağın mümkünlüyünü inkar edilir. Lakin bu səhv fikirdir, çünki insanlar iqtisadi qanunları dərk edə bilər, onun tələblərini öyrənə bilər və öz məqsədləri üçün onlardan istifadə edə bilərlər. İqtisadi qanunlarla yanaşı iqtisadi nəzəriyyə iqtisadi kateqoriyaları da öyrənir. Hadisənin, prosesin mahiyyətini ümumiləşdirilmiş şəkildə ifadə edən məntiqi anlayışlara kateqoriyalar deyilir. Məs., məhsul, qiymət, tələb, təklif, pul, tarazlıq və s.
İqtisadi qanunların hər biri də iqtisadi kateqoriyadır. Lakin hər bir kateqoriya iqtisadi qanun olmaya da bilər. Iqtisadi qanun daha mürəkkəb məzmunlu, əhatə dairəsi geniş olan kateqoriyadır. 
İqtisadi qanunlar sistem şəklində fəliyyət göstərirlər. Bu sistemdə hər hansı əsas qanunu seçmək düzgün deyil, çünki bütün qanunlar vacib və bir-biriləri ilə əlaqəlidirlər. Qanunlardan hər hansı birinin pozulması bütün iqtisadi qanunlar sistemini və cəmiyyətdə tarazlığı pozmuş olur.
        İqtisadi qanunlar sistemini təsnif edərkən ona 4 əsas tipi aid etmək olar:
        Birinci tip — ən ümumi iqtisadi qanunlar, istehsalın bütün ictimai üsullarına xas olan qanunlardır, başqa sözlə desək, bütün formasiyalarda fəaliyyət göstərirlər. Bu qanunlar bütün müxtəlif texnoloji istehsal üsullarına xas olan daxili, əhəmiyyətli, sabit əlaqələri özündə əks etdirilər. Bütün tarixi dövrlərə xas olan bu qanunlar həmin dövrləri vahid tarixi prosesdə birləşdirirlər. Bura cəmiyyətin inkişafının bütün mərhələlərində fəaliyyət göstərən qanunlar aiddir. Məsələn, tələbatın artması qanunu, əmək məhsuldarlığının artması qanunu, iqtisadi  münasibətlərin məhsuldar qüvvələrin inkişaf səviyyəsinə uyğunluğu qanunu və s.
       İkinci tip — ümumi iqtisadi qanunlar, bir neçə ictimai iqtisadi formasiyalarda fəaliyyət göstərən qanunlar bura daxildir. Yalnız bəzi texnoloji istehsal üsullarının daxili, sabit, əhəmiyyətli əlaqələrini özündə əks etdirirlər. Bu xüsusi iqtisadi qanunlardır. Məsələn, məhsul istehsalı qanunları: qiymət, tələb, təklif və s.
       Üçüncü tip — spesifik iqtisadi qanunlar, yalnız bir ictimai istehsal üsulu dairəsində fəaliyyət göstərən qanunlardır, təsərrüfatın konkret-tarixi formalarının inkişaf qanunlarıdır, cəmiyyətin inkişafının yalnız bir mərhələsində fəaliyyət göstərirlər. Məsələn, kapital yığımı, məşğulluq, əhali qanunu, izafi dəyər qanunu (yalnız kapitalizmdə fəaliyyət göstərib), iqtisadiyyatın planauyğun proparsional inkişaf qanunu (yalnız sosializmdə fəaliyyət göstərib) və s. 
         Dördüncü tip — ən spesifik iqtisadi qanunlar, iqtisadi quruluşun yalnız bir mərhələsində fəaliyyət göstərən qanunlar bura daxildir. Məsələn, kapitalizmin inhisarçılıqdan əvvəlki mərhələsində orta mənfəət qanunu, inhisarçılıq mərhələsində isə inhisar mənfəəti qanunu fəaliyyət göstərirdi. Kommunist istehsal üsulunun sosializm adlanan aşağı mərhələsində əməyə görə bölgü qanunu, yüksək inkişaf mərhələsi hesab olunan kommunizm mərhələsində isə tələbata görə bölgü qanunu fəaliyyət göstərirdi.
        İqtisadi nəzəriyyənin funksiyaları. İqtisadi nəzəriyyənin yerinə yetirdiyi bir çox funksiyaları var. O, əvvələn dərketmə vəzifəsini yerinə yetirir. Bu elm təkcə cəmiyyətin iqtisadi həyat proseslərini və hadisələrini izah etmir. Onun ən başlıca vəzifəsi ənların mahiyyətinə daxil olmaq, hərəkət qanunlarını açmaqdır. 
A.Smit iqtisadi nəzəriyyənin aşağıdakı iki vəzifəsinin olduğunu irəli sürmüşdü:
       1) obyektiv iqtisadi gerçəkliyin pozitiv tərəfini abstraksiya təhlili yolu ilə aparmaq;
      2)  Firmanın, dövlətin iqtisadi siyasəti üçün tövsiyələr hazırlamaq idi.
      D.Rikardoya görə isə :"Siyasi iqtisadın başlıca vəzifəsi qanunları aşkara çıxartmaqdır".
İqtisadi nəzəriyyənin çoxsaylı funksiyalarından əsas dördünü seçək. Deməli, birincisi-empirik funksiyadır. Bu funksiya bizə göstərir ki, hər bir elmi fəaliyyət kimi iqtisadi tədqiqat da empirik (yunan dilindən empeiria-təcrübə deməkdir) xarakter daşıyır, yəni real, praktik təcrübəyə əsaslanır. Alimlər-iqtisadçılar daim real təsərrüfat proseslərini izləyərək (istehsalın artıb, azalmasını; məhsulların qiymət dəyişməsini; kapital, məhsul, pul axınları və başqa hadisələri) iqtisadi informasiya toplayırlar.  Yalnız belə olduqda obyektiv nəticələr çıxardıb, düzgün həyati nəzəriyyələr qurmaq olar.
Növbəti funksiya-nəzəri funksiyadır. Bu funksiya-alimlər empirik məlumatları birləşdirib sistemləşdirdikdə, iqtisadiyyatın qanunauyğunluq və prinsiplərini araşdırdıqda, əldə olunan məlumatları bu və ya başqa anlayış, termin həmçinin nəzəriyyə, konsepsiya şəklində ifadə etdikdə meydana gəlir.
Təhsil funksiyasının köməyi ilə müxtəlif peşələrin sahibləri iqtisadi mədəniyyətə yiyələnə bilərlər.  Müasir insanın həyatı tamamilə iqtisadiyyatla bağlıdır, bu səbəbdən onun qanun və prinsiplərini öyrənilməsi məqsədəuyğundur. İqtisadi biliklər insanlara imkan verirlər ki, onlar müxtəlif həyati hadisələrdə (məsələn, məhsul və ya xidmət əldə etdikdə, işə düzəldikdə və s.) sərbəst şəkildə optimal təsərrüfat qərarlarını verə bilsinlər.
Verilən funksiya 50-yə yaxın iqtisadi elmlərin metodoloji əsasını formalaşdırır. İqtisadi elmlər sırasında sahələr iqtisadiyyatı (ayrı-ayrı sahələrin iqtisadiyyatını öyrənən məsələn, sənayə, kənd təsərrüfatı iqtisadiyyatı), xüsusi (məsələn, iqtisadi coğrafiya, təbiətdənistifadə iqtisadiyyatı və s.), tarixi iqtisad (xalq təsərrüfatının tarixi, iqtisadi fikrin tarixi və s.), struktur səviyyəli (mikro-, makro-, mezo-, meqoiqtisadiyyat), analitik (iqtisadi-riyazi metodlar, statistika, təsərrüfat fəaliyyətinin analiz edilməsi və s.) adlarını çəkmək olar.
Nəhayət, sonuncu funksiya–praktik funksiyadır. Onu başqa cür praqmatik və ya tətbiqi, təcrübi kimi də adlandırırlar. Funksiya özündə rasional təsərrüfatçılığın konkret forma, prinsip və metodlarının hazırlanması; bu və ya digər iqtisadi proseslərin inkişafına dair elmi proqnozların tərtibi; dövlət iqtisadi siyasətinin həyata keçirilməsi üçün sosial-iqtisadi proqramların hazırlanması kimi prosesləri birləşdirir. Başqa sözlə iqtisadi nəzəriyyənin vəzifəsi perspektiv iqtisadi inkişafın elmi proqnozlaşdırılmasını həyata keçirməkdir. Bu bizə əhalinin həyat səviyyəsini yüksəldilməsini təmin etmək məqsədilə istehsalın effektivliyinin artırılması üzrə elmi cəhətdən əsaslandırılmış tövsiyələr işləyib hazırlamaq imkanını verir. Milli iqtisadiyyatın dərin böhran şəraitində praktik funksiya böhrandan çıxmanın ən optimal yolunu tapmağa kömək edir. 



       
   















      
       

        3. İqtisadi nəzəriyyənin tətqiqat metodları.

 Hər bir elm öz predmetini möəyyən metodlar vasitəsilə öyrənir. "Metod" yunan  "methodos" sözündən olub idrak yolu, tədqiqat yolu deməkdir. İqtisadi nəzəriyyədə isə metod anlayışı — bu iqtisadi əlaqələr sisteminin istehsal güclərinin inkişafı ilə əlaqədar olaraq dəyişməsinin öyrənilməsi yolu, fikri ifadə yoludur. Hələ XVI əsrin axırı XVII əsrin əvvəllərində yaşamış ingilis filosofu Bekon elm sahəsini metodlar sistemi ilə silahlandırmaq ideyası ilə çıxış etmiş və demişdir ki, metod yolçunun yolunu işıqlandıran fanardır.
Bir çox məşhur alimlər elmi metoda öz münasibətlərini bildirmiş və müxtəlif təriflər vermişlər. Böyük filosof Hegel elmi metoda belə bir tərif vermişdi: "Metod heç bir obyektin müqavimət göstərə bilmədiyi mütləq, yeganə, ali, sonsuz qüvvədir, bu zəkanın hər bir şeydə özünü tapmaq və dərk etmək səyidir".
P.Samuelson "Ekonomiks" dərsliyində göstərmişdi ki, elmi metod iqtisadi kateqoriyaların daxili əlaqələrini, yaxud iqtisadi sistemin gizli (görünməyən) strukturunu izləyir.
Elmlərin metodları metodologiya anlayışı ilə üzvi şəkildə bağlıdır. Metodologiya sözü iki sözdən ibarətdir: "metod" və "logiya". "Logiya" müəyyən bir fəaliyyətin məntiqi təşkilini və strukturunu müəyyən etmək deməkdir.
Metodologiyaya belə bir tərif verilir: "O, cəmiyyətin strukturu, məntiqi təşkili üzrə metodlar və vasitələr haqqında təlimdir; o, geniş mənada elmi dərketmə, elmi idrak mənasını da verir; o, sübütsuz, çılpaq söz yığımına, obyektiv prosesləri, hadisələri araşdırmağın süniliyinə ziddir; o, obyektivliyi, gerçəkliyi, həqiqiliyi üzə çıxarmaq üçün yenilməz təlimdir".
Artıq bildiyimizə görə iqtisadi nəzəriyyə nəzəri-metodoloji elmdir. Görkəmli Qərb iqtisadçısı Pol Heyne demişdi: "İqtisadi nəzəriyyə tətbiq olunmaq üçün hazır tövsiyələr yığını deyil. O, təlimdən daha çox metoddur, intellektual alətdir, təfəkkür texnikasıdır. Düzgün nəticəyə gəlmək üçün ona yiyələnlərə kömək edir".
Beləliklə, bütün elmi araşdırmalarda, təlimdə və tədrisdə həqiqi dərketmənin universal açarı elmi metodologiyadır.
Təsərrüfat proseslərini tədqiq edərkən iqtisadi nəzəriyyə elmi bir çox başqa elmlər kimi tədqiqat metodlarından istifadə edir. İqtisadiyyat sferası üşün onlardan doqquzu daha vaciibdirlər. (Şəkil 1)

                      Şəkil 1.iqtisadi nəzəriyyənin əsas tətqiqat metodları
         
        Verilmiş metodları nəzərdən keçirdək. Müşahidə (iqtisadi proseslərin və hadisələrin onun real şəklində qabaqcadan planlaşdırılmış, məqsədyönlü qavranması deməkdir) və faktların toplanması, məhz bunların köməyilə məhsulun qiymətinin bu və ya başqa müddət ərzində necə dəyişdiyini, müəssisənin  istehsalının, gəlirinın, satış həcminin nə qədər artdığını müşahidə etmək olar.
        Bundan fərqli olaraq eksperiment obyektin xüsusi yaradılmış və nəzarətdə saxlanılan şəraitə salınmaqla ehtiva olunan süni elmi təcrübənin keçirilməsini nəzərdə tutur. Məsələn, əməyin yeni mükafatlandırma sisteminin effektivliyini  yoxlamaqdan ötrü onu bu və ya digər işçilər qrupu çərçivəsində sınaqdan keçirirlər.
 Modelləşdirmə adlı metod da çox tez-tez istifadə olunur. Bu metodun vasitəsilə sosial-iqtisadi hadisə nəzəri obrazı–modeli (latın dilindən modulus- ölçü, nümunə deməkdir) cəhətdən araşdırılır, öyrənilir, hansı ki, tədqiqat obyektinin özünü əvəzləyir. Kompyuterlər üzərində modelləşdirmə daha effektivdir. Bu bizə imkan verir ki, bu və ya başqa müəssisənin, şəhərin, ölkənin onun tərəfdaşları ilə birgə təsərrüfat əlaqələrinin ən optimal variantını seçək.
Elmi abstraksiya metodu və yaxud da abstraktlaşdırma iqtisadi nəzəriyyənin vacib metodlarından biridir. Məsələ burasındadır ki, təbiət elmlərindən fərqli olaraq iqtisadi nəzəriyyə elmi hər hansı bir iqtisadi prosesi, hadisəni araşdırmaq üçün laboratoriya, təcrübələr, mikroskop, kimyəvi reaktivlər və s.dən istifadə edə bilməz. Bunların hamısını elmi abstraksiya metodu əvəz edir.  Abstraksiya metodu özündə-dərketmənin hərəkətində təzahürdən mahiyyətə və mahiyyətdən təzahürə keçid kimi prosesləri birləşdirir. Bu metodun əsas tələbi bundan ibarətdir ki, tədqiq edilən məsələlərdə daha mühüm, əsas tərəflər ayrılır. İkinci dərəcəlilər sərf-nəzər edilə bilər. Bu yolla iqtisadi hadisə, və ya prosesin əsas cəhəti irəli çəkilir, çünki iqtisadi hadisə və proseslər o qədər mürəkkəbdir ki, nisbətən təsadüfi, keçici cəhətlər də nəzərə alınsa, onda mahiyyəti öyrənmək çətinləçir. Məhz bu səbəbdən yalnız əsas, daimi cəhətlər qəbul edilir və nəzəri ümumiləşdirmələr aparılır. Bu ümumiləşdirmələr yolu ilə müvafiq elmi iqtisadi anlayışlar, iqtisadi kateqoriyalar üzə çıxarılır. Məsələn, istehsal, əmək, məhsul, əmtəə kimi abstrakt anlayışlar öz konkret cəhətlərindən və növlərindən təcrid edilmiş və sadələşdirilmiş şəkildə ifadə olunmuş kateqoriyalardır. Yəni abstrakt anlayışlar heç də məzmunsuz, mahiyyətsiz anlayışlar deyil. Sadəcə elmi ədəbiyyatlarda onları hər dəfə hamısını sadalamaq və təkrarlamaq qeyri mümkündür, bu səbədən bu anlayışlarda özünü göstərən hadisələrin ümumi mahiyyəti ifadə edilmişdir. Bu metoda aid bir misal göstərək: Marks kapitalizm cəmiyyətini tədqiq edərkən onun yalnız sahibkarlardan və muzdlu fəhlələrdən ibarət olduğunu fərz etmişdi. Lakin əsl həqiqətdə qeyd edilən siniflərlə yanaşı kəndlilər, dindarlar, dövlət məmurları, hərbiçilər, səfirlər və s.da mövcud idi. Marksa görə bunlar kapitalizm cəmiyyətinin inkişafına həlledici təsir göstərməyə qadir ictimai qüvvələr olmadığından marks onları tədqiqatdan sərf-nəzər etmişdi. 
Analiz və sintez metodu. Analiz (yunan sözü analysis-parçalama deməkdir) metodunun digər adı təhlil metodudur. Analiz metodunda iqtisadi münasibətlər vahid bir sistem şəklində götürülüb, elmi təfəkkür yolu ilə ayrı-ayrı müəyyən hissələrə ayrılır. Bu zaman iqtisadi sistemin hər bir hissəsi ayrılıqda təhlil edilir, onun mühüm cəhətləri və mahiyyəti konkret olaraq araşdırılır. Ümumiyyətlə analiz metodu özünəməxsus təsnifata malikdir. Onlar həmin metodunxüsusi tərkib hissələri, yarım bölmələridir. Aşağıdakı sxemə nəzər salaq:Genetik
İqtisadi kateqoriyalarının yaranışının
Substansional
Elmi quraşdırma (konstruktiv)
Struktur
Kəmiyyət dəyişiklikləri müəyyən etməyə aid
Amillərlə
Funksional
   Analiz metodunun xüsusi təhlil metodları.











                      Şəkil 2. Analiz metodunun xüsusi təhlil metodları.
 
1. Genetik xüsusi təhlil metodu-təhlil olunan hadisənin , prosesin meydana gəlməsi üçün lazimi şəraitin olması, imkanı və zəruriliyi, perspektiv inkişafı, yüksək keyfiyyət formasına keçid xüsusiyyətlərini digər metodlarla bərabər tədqiq edir və öyrənir.
2. İqtisadi kateqoriyaların yaranışının xüsusi təhlil metodu-digər metodlarla birgə iqtisadi həyatda, iqtisadi mühitdə mövcud olan kateqoriyaları və qanunları aşkar edir. Çünki onları aşkar etmək üçünuzun tədqiqat yolu keçməli və dərin araşdırmalar aparılmalıdır.
3. Substansional xüsusi təhlil metodunun köməyi ilə iqtisadi kateqoriyaların mahiyyəti, məzmunu və əlamətləri açıqlanır.
4. Elmi quraşdırma  (konstruktiv) xüsusi təhlil metodunun köməyi ilə mövcud iqtisadi sistemin və struktur blokların  daxili qarşılıqlı əlaqələri, münasibətləri və təsirləri şəkli yaradılır.
5. Struktur xüsusi təhlil metodu-mürəkkəb iqtisadi hadisə və proseslərin tərkibindəki sabit keyfiyyət elementləri, onların inkişafı xüsusiyyətlərini öyrənir.
6. Kəmiyyət dəyişikliklərini müəyyən etməyə aid xüsusi təhlil metodu-iqtisadi həyatın , onun iqtisadi hadisələrinin, proseslərinin kəmiyyət dəyişikliklərini, onların sərhəd dəyişikliklərini aşkar edir.
7. Amillərlə xüsusi təhlil metodu-iqtisadi həyatın, onun iqtisadi hadisələri, proseslərinin daxili və xarici amillərini aşkar edir.
8. Funksional xüsusi təhlil metodu-iqtiasadi həyatın, onun iqtisadi hadisələri və proseslərinin təzahür əlamətlərini öyrənir, onların mahiyyətlə uzlaşması məsələsini təhlil edir və açıqlayır.
Analiz və sintez metodlarının aşağıdakı qrafikini nəzərdən keçirdək:
Analiz və sintez metodu
Analiz
Sintez
Obyektin hissə-hissə tədqiq edilməsi. Məsələn, maya dəyərinin xərclərin əlamətlərinə görə göstəricisinin analizi (xammal,enerji resursları, maaş və s.)
Obyektin bütövlükdə tədqiq edilməsi. Məsələn,  məhsulun maya dəyərinin göstəricisinin müəyyən edilməsi
(bütün xərclərin məbləği kimi)











                   Şəkil 3. Analiz və sintez metodunun sistemi
 Sintez metodunda təhlil nəticəsində yaranmış müxtəlif hissələr, tərəflər vahid bütöv bir hala salınır, yəni sintez edilir. Bu proses də təfəkkür və elmi düşüncə vasitəsilə hayata keçirilir. Məsələn: ayrı-ayrı mədən quyularının işinin iqtisadi göstəricilərinin müqayisəsi – bu analizdir, Azərbaycanın neft sənayəsinin təsərrüfatçılığının ümumisahəli nəticələrini müəyyəni isə – sintez.                        
          Analiz və sintez metodlarının qarşılıqlı fəaliyyəti nəticəsində mürəkkəb (çoxelementli) obyektlərin tədqiqatına sistemli, kompliksli yanaşmanı təmin edilir. Belə obyektlərə (sistemlərə) bir-biriləri ilə bağlı bir kompleks yaratmış vahid kimi baxılır. Kompleksli yanaşmanın vacibliyi ondadır ki, bildiyimizə görə ümumiyyətlə bütün iqtisadiyyat çoxlu böyük və kiçik sisyemlərdən ibarətdir. Məsələn, təsərrüfat – müxtəlif sahələrdən, sahələr – müəssisələrdən, müəssisələr –sexlərdən, məhsulun qiyməti – istehsal xərclərindən, bazar – müxtəlif sektorlardan və içtirakçılarından və s.
          Müasir iqtisadi arşdırma vasitələrindən biri də induksiya və deduksiya metodlarıdır. 
İnduksiya (latın dilində inductio-yönəltmə deməkdir) metodu vasitəsilə iqtisadi problemlərə dair faktlar toplanır, seçilib sistemləşdirilir. İqtisadçı faktları əvvəlcə müşahidə, sonra təsnif edir və onlar arsında baş verən hər hansı bir təsadüfi münasibəti müşahidə etməyə. Məşhur Dostoyevskinin bu metodun hərəkətinə uyğun belə bir sözü var: "öz fikirlərini bir nöqtəyə cəmləşdirmək". Lakin bu iş hələ "iqtisadi qanun", "prinsip" və "modellər" çıxarmaq üçün kifayət deyil. Bundan sonra iqtisadi nəzəriyyənin vəzifəsi toplanmış faktları ümumiləşdirmək və izahını verməkdir. Məsələn, iqtisadçı aşkar edə bilər ki, sitrus meyvələrin payızda qiyməti aşağı düşür. Bu həmin dövrdə sitrus meyvələrin təklifinin artması ilə əlaqədardır. Bununla da əlaqəli demək olar ki, təklif artdıqca həmin məhsulun qiyməti aşağı düşür. Lakin induktiv yanaşmanın zəif cəhəti ondadır ki, yaratdığı bu "prinsiplər"in tam etibarlı olmasına əmin ola bilmir. Bunun üçün həmin "prinsiplər"i deduktiv metodla əsaslandırmağa çalışaq.
Deduktiv metod vasitəsilə toplanılan faktlar əsasında nəzəri nəticələr və ümumiqtisadi prinsiplər hazırlanır. Bu metod la alim təxmini fərziyyələrdən başlayır, sonra isə məntiqi əsaslandırmalar prosesində o, bu fərziyyələrdən çıxış edərək təkliflər irəli sürür. Məsələn, ümulikdə qiymətlərin səviyyəsinin dəyişməsindən ayrı-ayrı məhsullara olan tələbatların necə dəyişməsini müşahidə etmək olar.(deduksiya)
Tarixi və məntiqi metod. Məlumdur ki, hər bir iqtisadi hadisə müəyyən tarixi şəraitlə bağlıdır. Başqa sözlə o, müəyyən bir tarixi zamanda yaranır və fəaliyyət göstərir. Tarixi metod yanaşması yolu ilə onun yaranması, inkişafı, dəyişməsi, bir şəkildən başqa şəklə düşməsi və s. öyrənilir. Beləliklə, həmin hadisə haqqında səhih məlumat əldə olunur. Tarix metodu ilə məntiqi metod üzvi şəkildə bağlıdırlar. Şübhəsiz, tarix nədən başlayırsa, fikir cərəyanı da oradan başlamalıdır. Burada F.Engelsin məsələlərə tarixi yanaşma haqqında fikrini yada salmaq yerinə düşər. O yazır: "Tarix nədən başlayırsa, fikir cərəyanı da bundan başlamalıdır və onun sonrakı hərəkəti tarixi prosesin abstrakt və nəzəri cəhətcə ardıcıl inikasından başqa bir şey deyildir".
 Nəhayət, qrafik metod (yunan sözü grapho-çəkirəm, yazıram deməkdir) iqtisad elmləri sistemində çox geniş istifadə olunur. Bu metod vasitəsilə iqtisadi proses və hadisələri müxtəlif sistem, cədvəl, qrafik, diaqram və s. şəklində göstərmək olar. Bu yolla, qrafik əyani olaraq bu və ya başqa ölçülərin asıllılığını ifadə edir. Misal üçün, biletlərin qiymətləri ilə teatr tamaşaçılarının asılllıq qrafikini  nəzərdən keçirək:
6

5

4

3

2

1
1       2        3        4        5          6
Tamaşaçıların sayı (min)
Biletin qiyməti (AZM)

Teatr biletlərinə tələb


     

	
                
	






        Şəkil 4.Teatr tamaşaçılarının biletlərin qiymətindən asıllılıq qrafiki
            Burada açıq görünür ki, bu qrafikdə tərsmütənasib asıllılıq mövcuddur: qiymətlər artdıqca tamaşamıların sayı azalır. Bu qrafikdəki əyrinin enməsini izah edir. Digər hallarda əyri yüksələn də ola bilər, burada mütənasib asıllılıq mövcud olacaq. Məsələn, satış artdıqca müəssisənin, və yaxud firmanın gəlirləri də artır.

      Nəticə

İqtisadi nəzəriyyənin müxtəlif dövlərdə, müxtəlif alimlər tərəfindən verilmiş bütün təriflərində sanki qırmızı iplə eyni bir fikir keçir: bu ayrı-ayrı insanların və cəmiyyətin ümumilikdə iqtisadi həyatfəaliyyəti haqqında bir elmdir.
Aydındır ki, cəmiyyət üçün son dərəcə vacib olan bu elm özünə müxtəlif dövrün görkəmli alim, iqtisadçılarını hər zaman cəlb edib. Lakin həqiqətdə, onu tədqiq edən iqtisadçı alimlərin sayı bu elmin qarşısında duran problemlərin sayının çox cüzi hissəsini təşkil edir.
 Bunlaradan biri odur ki, insanlar iqtisadi nəzəriyyənin onların yüksək sərvət sahibi olmalarına yüksək təsirinin olduğunu laziminca qiymətləndirmirlər. Bu elm "istehsala hansı resurslar tələb olunur, təsərrüfat prosesini necə həyata keçirmək olar, iqtisadiyyata pul nəyə lazımdır, insanların iqtisadi fəaliyyətlərini necə uyğunlaşdırmaq olar, bazar mexanizmi nə deməkdir və bu sərbəst qiymətlərsiz və rəqabətsiz fəaliyyət göstərə bilərmi, və nəhayət, işsizlik, böhran, inflasiya niyə meydana gəlir və onun qarşısını necə almaq olar" kimi sulları cavablandırır. Lakin elm həmişə axtarış deməkdir, istehsal prosesi üçün tələb olunan resurslar get-gedə azalır, belə şəraitdə iqtisadi nəzəriyyənin başlıca vəzifəsi bu suala cavab verməkdir: "Minimum həcmdə resurslardan istifadə etməklə, tələbatların maksimum ödənilməsinə necə nail olmaq olar?"
 Yuxarıda dediklərimizi nəzərə alaraq belə bir nəticəyə gəlmək olar ki, iqtisadi nəzəriyyə cəmiyyətin təsərrüfat həyatını və burada maksimal sosial-iqtisadi effektivliyə nail olmağın yollarını öyrənir.
İqtisadi nəzəriyyə bir elm kimi öyrənir: insanların mövcudluğunu, inkişaflarını, onlar gündəlik həyatlarında nəyi düşünürlər. Amma onun ilk növbədə tədqiqat perdmeti - daha güclü və daha davamlı şəkildə insanın həyatının təsərrüfat sferasındakı davranışına təsir edən sövqedici motivlərdir. Hər bir insan təsərrüfat fəaliyyətinə ən yaxşı keyfiyyətlərini verir, və burada digər sahələrdə olduğu kimi o, şəxsi bağlılıqların, borc və yüksək ideallara sadiqliyin təsirinə məruz qala bilər. Hərçənd ki, təkmilləşdirilmiş istehsal metodları və maşınların ən qabiliyyətli ixtiraçı və təşkilatçıların bu işə bütün qüvvələrini sərf etmələri daha çox ləyaqətli yarış ruhu ilə izah olunur, nəinki varlanmaq maniyası ilə. Amma bununla belə, təsərrüfat fəaliyyətinin aparılmasının ən əsas stimulu onun əvəzinə mənfəət əldə etmək arzusu, istəyidir. Bu bir növ sərf olunmuş enerji, işə görə pulla mükafatlandırmadır.

